
Immer dasselbe
Text u. Musik: C Schleifer

Es isch imma dasselbe und foscht olbm es gleiche,
passt men omol nit au, fong sichs Radl fi föa
un zi drahn und da Wahn uhne Sinn mocht ins hin,
außa men geht onfoch hea und will irgngwenne meah.

Es isch imma dasselbe und foscht olbm es gleiche,
fin giwehntn Programm tüt men ungean oweichen.
Um 7e geht men haggl und um 5e kimmp men hom,
olles ondre losst men glaggl,
weil Biss hot men znochzn kon.

Es isch imma dasselbe und foscht olbm es gleiche,
jeda hot in sein Kellda mindeschtns zwoa, drei Leichen
oba sell isch insch wuascht, Hauptsoch‘ mia homm an duascht,
haun ins oan in die Bins‘n bis ma olle wieda grinsn kinnen – yeah!

Es isch schün wieda es gleiche, kimmp mia longsom fia,
koana ändat sich wirklich - natialich außa mir.
Da Mensch isch wiera isch, sou ob in zwoatn Lebmsjoah

und des bleib sou bissa stirb, und frisch semm is nou nit goa.

Es isch nou olleweil `s gleiche, hetz follts longsom au,
isch die Numma nit bold aus, setz i zi fleiß‘ a Gsatzl 
drau.
Oba i will enk jo nit stressn, weils a jeda ondascht 
siecht,
gemma hoam und timm reläxn, damit wieda eppes 
gschiecht.


